
UEM Edgenta Sumbang Tenaga Sukarelawan kepada Zoo Negara  

 
 

KUALA LUMPUR, 7 JULAI – UEM Edgenta Berhad (“UEM Edgenta” atau “Syarikat”) meneruskan 

komitmen dan sokongannya terhadap inisiatif alam sekitar, sosial dan tadbir urus ke arah membina 

masa hadapan yang mampan. 

 

Syarikat, melalui program Tanggungjawab Korporatnya, baru-baru ini telah menyumbangkan tenaga 

sukarelawan dalam inisiatif ‘Glow the Zoo Negara’ yang bertujuan untuk menambah baik landskap di 

Zoo Negara. 

 

Lebih 60 sukarelawan UEM Edgenta dari pelbagai unit perniagaan telah menjalankan pelbagai aktiviti 

kesukarelawan di sekitar Zoo Negara, termasuk mengecat dan membersihkan kawasan sekitar 

jambatan, tepi jalan, bangku, longkang dan pagar serta membersihkan kawasan kandang haiwan, 

dan beberapa kerja-kerja pengubahsuaian. Ini bertujuan untuk menjadikan Zoo Negara sebagai 

mercu tanda yang kondusif kepada para pengunjung. 

 

"Kami percaya bahawa ini adalah program yang penting untuk kami sertai, dan saya gembira kerana 

program ini mendapat sambutan luar biasa daripada kalangan warga Edgenta Stars di seluruh 

Malaysia dan kami sedang dalam usaha untuk menyumbang kepada masyarakat di sekitar kawasan 

operasi kami. Saya juga amat teruja melihat sukarelawan kami menikmati pengalaman menerusi 

program ini dan berharap usaha kami ini dapat membantu mewujudkan ekosistem yang mampan 

untuk generasi akan datang, serta pada masa yang sama memupuk semangat kesukarelawanan 

dalam kalangan Edgenta Stars," kata Syahrunizam Samsudin, Pengarah Urusan/Ketua Pegawai 

Eksekutif UEM Edgenta. 

 

Sebagai mercu tanda penting di Malaysia, Zoo Negara menawarkan pengalaman yang tidak dapat 

dilupakan kepada pengunjungnya dengan lebih daripada 3,749 spesimen merangkumi 254 spesies 

mamalia, burung, reptilia, amfibia, invertebrata dan ikan yang ditempatkan di sana. Ini termasuk 

sepasang zirafah sebagai haiwan angkat UEM Edgenta, yang diberi nama Mas Kira dan Mas Boy. 

 

Terdahulu, UEM Edgenta telah menyumbang sepuluh unit bangku pelawat serta memperbaharui 

penajaan program 'Adopt an Animal' Zoo Negara bersama zirafah. 

 

 

-Tamat- 

Mengenai UEM Edgenta Berhad  

UEM Edgenta (www.uemedgenta.com) adalah syarikat Pengurusan Aset dan Penyelesaian Infrastruktur terkemuka di rantau ini dan anak 

syarikat UEM Group. Disenaraikan di Pasaran Utama Bursa Malaysia Securities Berhad (KLSE: EDGENTA), kepakaran kami meliputi 

bahagian Healthcare Support dan Property & Facility Solutions, serta Infrastructure Services yang merangkumi penyelesaian untuk lebuh 

raya dan rel, termasuk pengurusan projek & perkhidmatan kejuruteraan menerusi OPUS Consultants.  

 

Perkhidmatan menyeluruh UEM Edgenta merangkumi sepanjang kitaran hayat aset termasuk perundingan, perolehan dan perancangan 

pembinaan, operasi dan penyelenggaraan serta pengoptimuman, pemulihan dan naik taraf.  

 

UEM Edgenta beroperasi merentasi Malaysia, Singapura, Indonesia, Taiwan, India dan Emiriah Arab Bersatu. 

